SANKTA FAMILIO DE JESUO MARIA E JOSEFO
(Mons. Giovanni Balconi,  21/01/2006)

La studentoj petis al sia majstro:

ĉu eblas vidi la veron?

Jes respondis la majstro,

tamen per la okuloj de ĉiuj.

La familio estas la spegulo en kiu ni povas vidi niajn eblecojn kaj nian moralan forton.

La spegulo ricevas ĉion sed nenion ĝi retenas.

La grandeco de la familio konsistas en ĉi tio:

en doni,

en servi unu la aliajn,

en konkuri por disponeblo,



amo



sinofero


vere senpage.

Senpage vi ricevis,

senpage donu.

Kiom da heroeco en niaj familioj!

Kiom da sinoferoj faras niaj gepatroj!

Malantaŭ la sanktuloj ni trovas ĉiam la sanktecon de la patrino


aŭ de la patro.

Memoru la patrinon Margerita, la patrinon de pastro don Bosco.

"Nia patrino" ŝin nomumis la junuloj de la oratorio.

Por ŝi ne estis facila afero akcepti la decidojn de don Bosco;

ŝi estis embarasita por la du junuloj kiujn don Bosco gastigis

kaj kiuj ŝtelis eĉ la litotukojn kaj la litkovrilojn.

Poste,

ŝi komprenis sian vokadon,

kaj sekvis lin


kore


kaj saĝece.

Permesu al mi personan rememoron:

Post mia pastra konsekrado,

mia patrino al mi diris:

"Vi estas supre, ĉe la altaro

mi,

via patrino,

estas malsupre, ĉe la kruco.

Tiamaniere mi estos kun vi."

Gepatoj bezonas spiriton de saĝeco

por konsili


korekti


eduki


peli


kompreni

siajn proprajn gefilojn.

Familio estas kunigo inter la tempo kaj la eterneco,


la homa amo kaj la dia amo.

Ĝi estas kvazaŭ ni promenus en oceano de steloj tremantaj,

je lumo varma 


kaj pulsetanta

aŭ kvazaŭ ni moviĝus en la vosto maldensa,


luma


de iu kometo.

En la domo de Nazaret

oni spiris la freŝan aeron de la boneco.

"Filo, kial vi tiel agis?"

Kial?

Ne estas en ili riproĉa plendado;

Ne estas en ili nepacienco;

Ne estas en ili nervozeco.

Kial?

Maria intuiciis ke estis io mistera,

kaj prudente klopodas kompreni kaj konformiĝi.

Male, ni postulas ke la gefiloj faru tion kion ni volas.

Ankaŭ Jesuo respondas laŭ la sama anima beleco.

Kial?

Ĉu vi ne sciis?

Li parolas pri la vero,

sed milde,


delikate,


sen vundi.

En la familio de Nazaret estis granda reciproka respekto

"Jen, via patro kaj mi

vin serĉis

kun malĝojo"

La koro de iu patro


kaj de iu patrino

neniam restadas trankvila,

tamen en justa nuanco.

Maria instruis Jesuon legi,


kompreni

la Skribojn,

kaj ŝi estis tre bona majstrino,

ĉar ĉiuj kiuj lin aŭdis en la templo, miregis pro lia kompreno


kaj liaj respondoj.

El kio ili ricevis la forton de siaj virtoj?

El la preĝo.

Ili estis fidelaj al la ĉiutagaj preĝoj


kaj al la ĉeesto en la templo.

Hammarskiold,

la unua sekretario de la Unuiĝintaj Nacioj preĝis dirante:

"Donu al mi sentojn humilajn por vin aŭdi,

donu al mi sentojn de amo por vin servi,

donu al mi sentojn de fido por ĉeesti en vi"

Mi etendas mian manon,

almozpetantan lumon,

kaj vin prenas,

kiel oni lampon prenas

kaj vi fariĝas nubo

la mallumon forpelanta.

Tiamaniere skribis poeto Rimaud.

Kiam la patrino iris en lian ĉambron kun la vizaĝo trastrekita de larmoj,

Markel,

la frato de Staretz Zosima,

en la lasta romano de Dostojeskij,

li ŝin ricevis kun rideto.

"Patrino, ne ploru;

la vivo estas paradizo.

Ni estas jam en paradizo,

tamen ni ne volas ĝin scii.

Se ni volus ĝin scii,

morgaŭ la tuta mondo estus paradizo".

Ni povus konstrui paradizon,

komencante de ni mem,

ponante epicentron en niaj familioj.

Ĉu ĝi okazas?

Se ne,


Kial?

